
Emenda 1
Franziska Keller, f'isem il-Grupp Verts/ALE

Abbozz ta' opinjoni
Paragrafu -1a (ġdid)

Abbozz ta' opinjoni Emenda

-1a. Jenfasizza li l-kunċett ta' "tkabbir," 
li jirreferi għal kejl ekonomiku 
kwantitattiv, m'għandux jiġi konfuż mal-
"iżvilupp", li jirreferi għal kriterji 
kwalitattivi u li jikkomprendi l-kwalità tal-
ħajja u t-titjib tal-kundizzjonijiet tal-
għajxien (il-kwalità tal-ambjent, is-saħħa, 
l-edukazzjoni, ir-ridistribuzzjoni ġusta 
tad-dħul, il-konnessjonijiet soċjali, eċċ.);
għaldaqstant iħeġġeġ lill-UE toqgħod lura 
minn politika ta' żvilupp "orjentata lejn 
it-tkabbir";

Or.en

Emenda 2
Franziska Keller, f'isem il-Grupp Verts/ALE

Abbozz ta' opinjoni
Paragrafu -1b (ġdid)

Abbozz ta' opinjoni Emenda

-1b. Jenfasizza li l-korrelazzjoni bejn il-
benessri u l-PDG mhijiex awtomatika 
imma kundizzjonali, minħabba li l-PDG 
jeskludi firxa ta' attivitajiet li mhumiex 
tas-suq (bħalma huma l-kura tat-tfal, il-
kura tax-xjuħ u l-morda, eċċ.) u li 
jaffettwaw il-benessri; jinnota wkoll li 
jekk il-benessri u l-PDG jimxu id f'id fil-
pajjiżi li qed jiżviluppaw, hemm ukoll 
każijiet fejn il-politiki jistgħu 
jikkontribwixxu għall-benessri filwaqt li 
jnaqqsu r-rata ta' tkabbir, bħalma huwa l-
każ fil-konservazzjoni tal-ekosistema tal-
foresti; jemmen għaldaqstant li, fi qbil 

mal-objettiv tal-koerenza tal-politika ta' 
żvilupp, jeħtieġ li jkun hemm indikaturi 
alternattivi għall-PDG biex jagħtu stampa 
rappreżentattiva tal-kundizzjonijiet 
ekonomiċi, l-aspetti soċjali u l-
kundizzjonijiet ambjentali;

Or. en

Emenda 3
Franziska Keller, f'isem il-Grupp Verts/ALE

Abbozz ta' opinjoni
Paragrafu 2

Abbozz ta' opinjoni Emenda

2. Jistenna li l-ispostament tal-attenzjoni 
lejn indikaturi usa’ u aktar sostenibbli 
twassal ukoll għall-għoti ta’ aktar 
attenzjoni sistemika għal fatturi soċjali u 
ambjentali fil-pajjiżi li qed jiżviluppaw, 
inklużi t-tibdil fil-klima, is-saħħa, l-
edukazzjoni u l-governanza, u b'hekk l-
politiki ta' żvilupp ikunu jistgħu jilħqu l-
popolazzjoni l-aktar fil-bżonn u 
żvantaġġati;

2. Ifakkar li l-PDG mhuwiex kejl tajjeb 
tal-benessri; jistenna li l-ispostament tal-
attenzjoni lejn indikaturi usa’ u aktar 
sostenibbli twassal ukoll għall-għoti ta’ 
aktar attenzjoni sistemika għal fatturi 
soċjali u ambjentali fil-pajjiżi li qed 
jiżviluppaw, inklużi t-tibdil fil-klima, is-
saħħa, l-edukazzjoni u l-governanza, u 
b'hekk l-politiki ta' żvilupp ikunu jistgħu 
jilħqu l-popolazzjoni l-aktar fil-bżonn u 
żvantaġġati; jisħaq fuq il-ħtieġa li l-
Kontijiet Nazzjonali jiġu estiżi biex ikopru 
l-kwistjonijiet ambjentali u soċjali biex 
din il-ġabra ta' infdikaturi tkun tista' 
taħdem b'mod adegwat;

Or. en

Emenda 4
Anna Záborská

Abbozz ta' opinjoni
Paragrafu 2a (ġdid)

Abbozz ta' opinjoni Emenda

2a. Jifraħ bl-inizjattiva meħuda mill-
istituzzjonijiet Ewropej li ma jibqgħux 
jillimitaw il-kejl tal-għana tal-pajjiżi u tal-



AM\833751MT.doc 5/7 PE450.642v01-00

MT

benessri taċ-ċittadini;

Or. fr

Emenda 5
Anna Záborská

Abbozz ta' opinjoni
Paragrafu 3a (ġdid)

Abbozz ta' opinjoni Emenda

3a. Bil-għan li jġiegħel li jkun irrispettat 
il-prinċipju tal-ekwità, jenfasizza, huwa u 
jagħamel tiegħu t-termini tal-Artikolu 9 
tad-Dikjarazzjoni ta' Beijing, li l-
implimentazzjoni tal-politiki differenti tal-
kooperazzjoni għall-iżvilupp, inkluż fil-
kuntest tal-liġijiet tal-Istati differenti u 
bis-saħħa tat-tfassil ta' strateġiji, politiki, 
programmi u prijoritajiet tal-iżvilupp, hija 
r-responsabbiltà sovrana ta' kull Stat, li 
jaġixxi fir-rispett tad-drittijiet u l-
libertajiet fundamentali kollha tal-
bniedem, u l-qies u r-rispett strett tad-
diversi valuri reliġjużi u etiċi, tal-wirt 
kulturali u tal-konvinzjonijiet filosofiċi 
tal-individwi u tal-komunitajiet tiegħu, u 
li għandu jgħin lin-nisa jgawdu bis-sħiħ 
mid-drittijiet fundamentali tagħhom ħalli 
jkunu jistgħu jaslu għall-ugwaljanza, 
għall-iżvilupp u għall paċi;

Or. fr

Emenda 6
Anna Záborská

Abbozz ta' opinjoni
Paragrafu 3b (ġdid)

Abbozz ta' opinjoni Emenda

3b. Juri s-sodisfazzjon tiegħu dwar l-
impenn kostanti tal-Knejjes u tal-
komunitajiet reliġjużi rikonoxxuti kif 
ukoll tal-organizzazzjonijiet mhux 
governattivi msejsa fuq il-fidi (faith based 

NGOs) u dwar l-appoġġ ma jaqta' xejn 
tagħhom għall-progress uman; 

Or. fr

Emenda 7
Anna Záborská

Abbozz ta' opinjoni
Paragrafu 3c (ġdid)

Abbozz ta' opinjoni Emenda

3c. Jenfasizza li kwalunkwe azzjoni favur 
id-drittijiet tat-tfal għandha tirrispetta l-
lok prijoritarju tal-ġenituri u tax-xibka 
tal-familja immedjata tat-tfal, kif ukoll 
tal-persuni li għandhom fl-ewwel post il-
kura jew il-kustodja tat-tfal, filwaqt li t-
titjib tal-istatus tal-ommijiet jingħata 
attenzjoni partikolari;

Or. fr

Emenda 8
Anna Záborská

Abbozz ta' opinjoni
Paragrafu 3d (ġdid)

Abbozz ta' opinjoni Emenda

3d. Ifakkar li r-responsabbiltà li jieħu 
ħsieb il-benessri u l-għana tan-nazzjon 
tiegħu hija tal-gvern u tal-parlament li 
jgawdu mil-leġittimità demokratika u 
mhux tas-soċjetà ċivili u l-elemnti li 
jsawruha;

Or. fr

Emenda 9
Anna Záborská

Abbozz ta' opinjoni
Paragrafu 3e (ġdid)

Abbozz ta' opinjoni Emenda

3e. Jenfasizza li d-Dikjarazzjoni ta' Pariġi 
dwar l-effikaċja tal-għajnuna ma tqisx 
sensiela ta' fatturi li għandhom ikunu fil-
qofol tad-dibattitu dwar l-iżvilupp lil hinn 
mill-PDG, minħabba li postulat essenzjali 
tagħha huwa li kwalunkwe tkabbir 
ekonomiku jnaqqas il-faqar, ħaġa li 
tqawwi l-viżjoni ristretta dwar l-approċċ 
rigward l-iżvilupp filwaqt li tinsa l-
korrelazzjonijiet bejn l-għajnuna u għadd 
kbir ħafna ta' sfidi tal-iżvilupp bħat-
tħassir tad-dejn, ambjent sostenibbli, 
ftehmiet kummerċjali aktar ekwi, is-
solidarjetà bejn il-ġenerazzjonijiet, eċċ.

Or. fr


